
КІРІСПЕ 

 

Көпірді жобалау күрделі инженерлік міндет болып табылады, ол көпір өтпе 

жолдарын және көпір құрылымдарын жобалау саласында білім мен тәжірибені талап етеді. 

Көпір құрылымы пайдалану мерзімі ішінде жөндеу мен техникалық қызмет көрсету 

бойынша нормативтік талаптарды орындау кезінде оның жүк көтергіштігі, жұмысқа 

жарамдылығы мен беріктігі қамтамасыз етілетін етіп жобалануы тиіс. 

Әдетте аралықтар ұзындығымен, тірек мен аралық құрылыстар құрылымымен өзара 

ерекшеленетін көпірдің бірнеше нұсқасы жасалады. Олардың ішінен құны және 

техникалық сипаттамасы бойынша ең жақсысын таңдау мен нұсқаларды салыстыру 

жүргізіледі.  

Бұл курстық жұмыста тек бір нұсқа ғана жасалады, яғни кеме жүрмейтін өзен 

арқылы арқалықтық кесілген аралық құрылыстың нұсқасы жасалады. 

Автомобиль жолдарындағы жасанды ғимараттар – автомобиль жолдарының 

өзен, жылғалар, жаңбыр және еріген су тасқындары, теміржол желілері, басқа автомобиль 

жолдарымен қиылысқан жерлерде қозғалысты қамтамасыз ету үшін және тау шатқалдары 

мен қырларында қорғаныс шаралары үшін жасалынған ғимараттардың жинақталған 

атаулары. 

Бұдан басқа жасанды ғимараттар қамтамасыз етеді: 

• автомобиль жолдары үстімен және астымен адамдардың қауіпсіз 

өтуін; 

• тік құламалардың орнықтылығын; 

• жолды шайылудан сақтау үшін өзен ағындарын реттеу. 

Автомобиль жолдарындағы жасанды ғимараттарға жататындар: көпірлер, 

құбырлар, тоннельдер, виадуктар, эстакадалар, жаяулар көпірлері, тірегіш қабырғалар, 

реттеуіш ғимараттар, галереялар, тезағарлар (быстротоки), сүзгіш үйінділер (фильтрующие 

насыпи), паром өткелінің ғимараттары. Барлық автомобиль жолдарында кездесетін 

жасанды ғимараттардың 90%-н көпірлер мен құбырлар құрайды. 

Көпірлер жолды өзен, шатқалдар, терең сайлар және басқа жолдар үстімен өткізу 

үшін қолданылады. Құбырлардан көпірлердің айырмашылығы жол топырақ үйіндісі көпір 

конструкцияларымен үзіледі, автомобильдер қозғалысы көпір конструкциялары көмегімен 

іске асырылады. Көліктер құралдарынан келетін жүктемелерді тіректер арасында 

орналасқан аралық құрылымдар қабылдап, өз салмағын және үстінен түскен жүктемелерді 

тіректерге жеткізеді. Аралық құрылымдардан қабылданған жүктемелерді тіректер іргетас 

арқылы топырақ негізене жеткізеді. 

Көпір сызбасын жобаламас бұрын студент әдебиет мәліметтер мен дәріс 

жазбалары бойынша арқалықтық кесілген аралық құрылымдар және тірек құрылымдары 

туралы мәліметтерді қайталауы керек. 
 


